VEDTEKTER FOR MELAND KYRKJEGARD

I medhald av lov av 7.juni 1996, lov om kirkegårder, kremasjon og gravferd (gravferdslova § 21)

Vedtak i Meland sokneråd den 07.12.2005

Godkjent av Bjørgvin Bispedømmeråd den:  19.12.2005

§1
RETT TIL GRAV

Alle som er fastbuande i soknet når dei døyr, får fri gravplass. 

Det kan søkjast til soknerådet om gravplass for personar som var busett utanfor kommunen. 

Dei må då betala fastsett kostnad og festeavgift frå den dag grava vert teken i bruk.

§2
FREDNINGSTID OG FESTE AV GRAV

Alle graver er freda i 20 år. Etter den tid kan grava festast for 10 år om gongen.

Dersom det av praktiske grunnar er ønskjeleg, kan det gjevast løyve til å festa grava for to periodar (20 år)

Ved dødsfall kan det festast grav ved sida av grav som vert teken i bruk. Desse gravene utgjer då ein gravstad. For den festa grava skal det betalast festeavgift frå første dag.


Ved bruk av urnegrav kan det ikkje festast grav ved sida av.

I god tid før festetida er ute, skal dei pårørande ha melding. Er festet ikkje fornya innan 6 månader, fell grava attende til kyrkjegarden. Når festetida er ute, kan gravminnet verta fjerna av kyrkjegardsdsarbeidarane dersom dei pårørande ikkje sjølve ønskjer å fjerna det.


Festar pliktar å endra adresseendring.

§3
GRAV OG GRAVMINNE


Kyrkjegardsarbeidarane vil syta for at grava vert planert og sådd etter gravlegging. 

Montering av gravminne kan tidlegast skje 6 månader etter gravlegging. Gravminne kan ikkje monterast så lenge det er tele i jorda.

På ny festa gravstad (dobbel grav) vert gravminnet plassert sentralt i bakkant på gravstaden.

Gravminna må vera i samsvar med forskriftene til gravferdslova § 21, 22, 23 og 24.

Det er ønskjeleg at gravminna vert montert av kyrkjegardsarbeidarane. Andre kan få løyve til å utføra arbeid på kyrkjegarden. Slikt arbeid må gjerast i forståing med kyrkjegardsarbeidarane og ikkje vera til hinder for deira arbeid. 

Det vert kravd utgiftsdekning for monterings, sikrings og opprettingsarbeid som vert utført av kyrkjegardsarbeidarane 

Kyrkjegardsarbeidarane  har rett til mellombels å leggja ned gravminne når det er naudsynt for drifta av kyrkjegarden. Dei skal då syta for at grava vert sett i stand slik ho var før inngrepet.

§4
STELL AV GRAV.
Plantefeltet framfor gravminnet må ikkje vera breiare enn gravminnet, og  må ikkje gå  


lenger fram enn 60 cm. frå gravminnet sin bakkant.


Det må ikkje plantast blomar eller buskar  som vert høgare enn gravminnet eller går 

ut over plantefeltet.

Det er ikkje høve til å ramma inn plantefeltet med lause steinar eller hekkliknande plantar. Dersom ein ønskjer å ramma inn plantefeltet, bør det gjerast med delt natursteinskant som ligg i høgd med bakken. 

Heile bedplater må vera skild frå fundamentet. Eigar av gravminnet  pliktar å syta for at bedplater til ei kvar tid  ligg plant med terrenget rundt. 

Innramming av plantefelt som vert til hinder for normal drift av kyrkjegarden må fjernast.

Eventuelle dekorgjenstandar montert på gravminne eller i plantefeltet skal plasserast slik at dei ikkje vert til hinder for normalt vedlikehald på kyrkjegarden. Dekor og symbolbruk må vera sømmeleg og ikkje verka støytande.

Lause dekorgjenstandar må fjernast etter bruk.

Kvar har rett til sjølv å stella den  grava ein har ansvaret for etter dei reglar som gjeld, og  den rettleiing som vert gjeven av dei tilsette ved kyrkjegarden.


Plantefelt som ikkje vert stelt, vert tilsådd.

Plantar, kransar og liknande materiale som vert nytta ved gravferd  eller ved pynting av grav og som endar som avfall, skal kunne komposterast.

Kyrkjegardsarbeidar  kan ordna med årleg planting  og stell av gravene mot ei fast avgift  

§5
GRAVLEGAT

Den som er festar av ei grav på kyrkjegarden, kan gjera avtale om oppretting av gravlegat. Gravlegatet vert forvalta av kyrkjeverje. 

Soknerådet v/kyrkjeverje overtek ansvaret for planting og stell av grava. 
Det er eigne reglar for gravlegat. Desse vert gjort kjent og underskrivne ved oppretting av legatet.
§6
NÆRINGSVERKSEMD KNYTT TIL KYRKJEGARDEN

Næringsdrivande som ønskjer å driva verksemd på kyrkjegarden skal ha løyve. Slik verksemd kan berre omfatta montering og vedlikehld av gravminne , planting og stell av graver.

Slikt løyve kan trekkjast tilbake dersom vedkomande ikkje rettar seg etter reglar som gjeld.

Dei som arbeider på kyrkjegarden kan ikkje mot godtgjering, utføre tenester for private eller næringsdrivande. Dei kan heller ikkje engasjera seg i sal av varer eller tenester som har med kyrkjegarden å gjera.
